
RESUMO

A seccion de Etnografia e Arqueoloxia do Instituto de Estudos Mifiorans impulsou nos dez derradeiros
anos traballos pioneiros na investigacién do primeiro poboamento humano de Galicia no xacemento
da Chan do Cereixo, desenvolto no veran de 2006 baixo a direccion da arquedloga R. Villar Quinteiro
(VILLAR QUINTEIRQ, 2009); doutro lado estan os traballos de escavacién desenvoltos entre os anos
2010 e 2012 nos xacementos de O Cabrén (Arbo) e Porto Maior (As Neves) (MENDEZ-QUINTAS, 2017),
Que seran os que ocupen estas paxinas.

ABSTRACT:

he archaeology and ethnography sections of the IEM, in the last ten years, have been carrying out pioneer
research projects about the first human settlement in Galicia, the site of Chan do Cereixo, a project
which originated in the summer of 2006 under the direction of archaeologist R. Villar Quinteiro (VILLAR
QUINTEIRO, 2009). On the other hand, we have the archaeological diggings taking place between 2010
and 2012 in the sites of O Cabrén (Arbo) and Porto Maior (As Neves) (MENDEZ-QUINTAS, 2017), which
can be found in these pages.

ANTECEDENTES

A investigacion sobre o Paleolitico galego leva décadas de atraso con respecto ao
cofiecemento doutras épocas mais habitualmente investigadas, como os castros ou o
mundo romano. Cabe sinalar que nos derradeiros 10 anos a seccién de Etnografia
e Arqueoloxia do Instituto de Estudos Miforans impulsou traballos pioneiros —case
que Gnicos- na investigacion do primeiro poboamento humano de Galicia. Dun lado
temos as investigacions no xacemento da Chan do Cereixo, ao abeiro dun proxecto da
Fundacién “Pedro Barrié de la Maza’, desenvolto no veran de 2006 baixo a direccién
da arquedloga R. Villar Quinteiro (VILLAR QUINTEIRO, 2009); doutro lado estan os
traballos de escavacion desenvoltos entre os anos 2010 e 2012 nos xacementos de O
Cabrén (Arbo) e Porto Maior (As Neves) (MENDEZ-QUINTAS, 2017), que seran os
que ocupen estas paxinas.

Localizacién dos xacementos escavados recollidos neste artigo.

O XACEMENTO ACHELENSE SUPERIOR DE O CABRON
(ARBO)

O descubrimento do xacemento do Cabrén debeuse 4s incansables e meticulosas
pescudas de J. C. Amil Baltasar e un de nés (Manuel Ledo Bernardez) cando, a co-
mezos da década dos 2000, identificaron grandes cantidades de ferramentas liticas
na superficie dunha plantacién de vifla recentemente feita. Esta explotacion vinicola
é propiedade de A. Vazquez Blanco, que en todo momento colaborou desinteresada-
mente para que os traballos de escavacion se puideran levar a bo fin'.

Contexto xeoestratigrafico

Dende o punto de vista xeomorfoldxico o xacemento situase na beira dereita do rio
Mifo, encaixado sobre unha terraza erosiva que se atopa a 89 m sobre o nivel do mar e a
63 m sobre o nivel de base do rio na actualidade. Neste tramo o Mifio circula fortemente
encaixado no substrato rochoso, composto por granitos de feldespato alcalino de gran
medio a fino. Centrandonos na configuracién xeomorfoldxica do xacemento podemos
identificar a morfoloxia dun pequeno val colgado, que se encaixa sobre a devandita terra-
zas erosiva a +63 m, cunha cota de base de + 30 m sobre o nivel do Mifio na actualidade.

A sucesion estratigrafica identificada no xacemento correspdndese cunha secuen-
cia de natureza fluvial formada durante o funcionamento dun pequeno afluente do rio
Miio. Esta secuencia caracterizase por presentar unha importante acumulacién de
“fangos” —sedimentos limo areosos— formados nun medio de baixa enerxia, que na sua
base agacha unha importante concentracion de materiais arqueoldxicos (nivel OCla).
Unha reactivacién da circulacion fluvial do paleoval permitiu o desenvolvemento dun
novo proceso fluvial mdis enerxético, que na porciéon conservada de xacemento ten
unha presenza limitada, e tamén conserva grandes cantidades de materiais arqueold-
xicos (nivel OC2). Sobre esta secuencia fluvial desenvolvese un chan holoceno, afecta-
do por actividades agricolas histéricas (MENDEZ-QUINTAS, 2017).

Os datos cronoloéxicos dos que dispomos actualmente derivados do uso de diferentes
métodos de datacion (Resonancia de Espin Electromagnética ~-ESR-OB- e Luminiscen-
cia estimulada por infravermellos post-infravermello -pIR-IR-) e da posicién xeomor-
foldxica do xacemento, indican que o xacemento tivo que ocuparse hai mais de 70.000
anos, moi probablemente ao redor dos 100.000 anos (MENDEZ-QUINTAS, 2017).

Emprazamento concreto das zonas escavadas do xacemento do Cabron.

Nivel OC3

Nivel OCla

Secuencia estratigrafica do xacemento do Cabrén.

Escavacions e resultados

Os traballos de investigacién no xacemento prolongaronse entre os anos 2010 e
2012, contando durante as duas ultimas campailas coa axuda econémica do Con-
cello de Arbo. Nestes tres anos de traballos o total da superficie escavada ascende a
38 m?”. Esta extension foise adaptando as necesidades da investigacién, asi como os
resultados dos mesmos. Deste xeito, desenvolveuse unha zona de escavacién ampla
-30 m’- onde se centraron a maior parte dos esforzos e varias sondaxes, de finalida-
de estratigrafica e de delimitacién da extension da ocupacion do xacemento.

Os resultados non se fixeron esperar e en case toda a superficie escavada se pui-
deron recuperar materiais arqueoloxicos de caracteristicas paleoliticas. Asemade, a
densidade de restos foi especialmente grande o que levou a recuperacién de 3142
pezas nos 30 m? escavados —1292 proceden do nivel OCla e 1850 do nivel OC2-.

As ferramentas recuperadas en ambos os dous niveis teflen unhas caracteristi-
cas idénticas. Tratase dun conxunto homoxéneo de materiais de tecnoloxia ache-
lense con grandes configurados —-LCTs— de aspecto “avanzado” En xeral estamos
perante un conxunto litico dominado polos produtos de talla —lascas e diferentes
tipos de refugallos derivados da talla- e os soportes de obtencién de lascas -nu-
cleos-. Ao seu lado temos un numero inferior, ainda que variado e representativo,
de utensilios retocados —denticulados e raspadeiras esencialmente—e LCTs —bifaces
e fendedores fundamentalmente-. Os tipos de rochas empregadas polos habitantes
do xacemento foron case exclusivamente cuarcita e cuarzo, introducidos delibera-
damente no propio xacemento. Isto supuxo unha inxente achega e aproveitamento

Proceso de escavacion do nivel OC2 e detalle coa presenza dun biface.

de rochas aldctonas, que por exemplo no caso do nivel OCla supuxo a introducién
de 184 kg de cuarcita.

A identificacién da funcionalidade deste tipo de lugares en ausencia de restos
organicos é unha tarefa complexa. Tratanse de espazos préximos a fontes de auga,
vencellados a cursos menores da rede lateral do rio Mifio. Obsérvase a introducién
en bruto de gran cantidade de cantos rodados cuxa morfoloxia é compatible coa
sta utilizaciéon como nucleos e en casos como percusores. Estas rochas foron inte-
gramente talladas no xacemento, ainda que eventualmente se introduciron grandes
lascas e sobre todo LCTs xa configurados, os cales foron sometidos ao “mantemen-
to” dos fios no propio xacemento. A acumulacién de ferramentas neste lugar non
responderian a unha ocupacion puntual, senén que derivarian de visitas reiteradas
ao longo do tempo nun rango temporal dificil de precisar. Ainda que a ausencia
de restos de fauna dificulta contrastar este extremo, a interpretacion mais plausible
é que nos atopariamos ante un punto de referencia na paisaxe, onde os grupos de
humanos introducirian recursos liticos e alimenticios desde a contorna para o seu
posterior procesado e consumo.

O XACEMENTO ACHELENSE DE PORTO MAIOR (AS NEVES)

De novo, coma no caso anterior, o descubrimento casual deste xacemento foi obra
dun de nés (Manuel Ledo Bernardez) a causa de obras incontroladas desenvoltas polo
Concello das Neves nese lugar (MENDEZ-QUINTAS et al., 2006). Tras diversas e dife-
rentes vicisitudes o xacemento puidose escavar por primeira vez no veran do ano 2012
(MENDEZ-QUINTAS et al., 2013), escavacién que se repetiria en 2014.

O xacemento de Porto Maior converteuse nunha referencia habitual na bibliografia
especializada, con mais proxeccidn cientifica que o famoso xacemento das Gandaras
de Budifio (OOSTERBEEK et al., 2010; SANTONJA & PEREZ-GONZALEZ, 2010;
SANTONIJA et al., 2016; SHARON & BARSKY, 2016). En torno a este xacemento xe-
rouse unha literatura cientifica significativa, que pretende estudar os diferentes aspec-
tos do xacemento (MENDEZ-QUINTAS et al., 2006; MENDEZ-QUINTAS, 2008b, a;
PEREZ-GONZALEZ et al., 2009; VILLAR QUINTEIRO, 2011).

Fendedor e biface de cuarcita procedentes do nivel OC1a do Cabron.

Contexto xeoestratigrafico

O xacemento de Porto Maior sitiase na beira do rio Mifio, dentro dos limites ad-
ministrativos do concello das Neves. Xeomorfoloxicamente, o xacemento estd nunha
zona de transicién entre un tramo do Mifo fortemente encaixado no substrato grani-
tico e outro de amplo e ancho val.

Mivel PM5

| -

Mivel PMé

Mivel PM3

Localizacién da zonas estudadas no xacemento de Porto Maior.

Desde un punto de vista morfoestratigrafico Porto Maior asdciase cos depdsitos
dunha terraza fluvial a +34 m sobre o curso actual do rio. A secuencia estratigrafica
presenta un amplo desenvolvemento de mais de 7 m de espesor sobre o substrato gra-
nito alterado. Sinteticamente, os depdsitos arrincan nunha sucesién de barras de gra-
vas cuarciticas, sobre o que atopamos tres niveis de sedimentos finos (niveis PM3-5)
con abondosas mostras de ocupacion humana.

Os datos cronoldxicos derivados dos multiples métodos de datacion numérica em-
pregados no xacemento (Resonancia de Espin Electromagnética ~-ESR-OB-, Luminis-
cencia Opticamente Estimulada termicamente transferida —TT-OSL- e Luminiscencia
estimulada por infravermellos post-infravermello —pIR-IR-) indican que a ocupacién
do lugar se desenvolveria hai algo méis de 200.000 anos (MENDEZ-QUINTAS, 2017).

Escavacions e resultados

As escavacions desenvoltas nos xacementos afectaron a duas zonas diferenciadas.
Dun lado estaria o chamado Locus I —o inicialmente identificado en 2005- onde se
centraria a maior parte dos traballos e o Locus II, afastado do anterior uns 80 m, onde
se fixo unha sondaxe coa identificacién dunha secuencia estratigrafica e arqueoldxica
semellante 4 do Locus I.

Secuencia estratigrafica superior do xacemento de Porto Maior.

A pesar de que a superficie escavada entre os dous locus é bastante reducida —uns 18
m’- puidéronse recuperar unha inxente cantidade (3077 pezas) de materiais arqueolo-
xicos. Dada a desigual superficie de escavacion en cada un dos niveis identificados na
secuencia superior do xacemento (niveles PM3-5), a maior parte dos materiais proceden
do ultimo ciclo sedimentario PM5-2586 pezas—. Con todo cabe destacar a presenza de
290 pezas no nivel PM4 e 161 no PM3, ambos escavados en superficies mais reducidas.

As caracteristicas dos materiais recuperados nos diferentes niveis arqueoldxicos
concordan plenamente coa tecnoloxia achelense, onde sobresae un abondoso e di-
versificado conxunto de LCTs. Entre todos estes niveis arqueoldxicos destaca de xeito
exponencial o nivel PM4, onde se puido constatar, por primeira vez féra do continente
africano, un escenario de ocupacion constituido pola acumulacién deliberada de du-

# * N i e | cias de bifaces, fen-
k dedores e triedros
feitos en cuarcita.
Estas pezas se-
rian fabricadas na
contorna, trasla-
dos e usados neste
punto, para pos-
teriormente ser
abandonados  ali
mesmo (MEN-
DEZ-QUINTAS,
2017).

Traballos de escavacion e rexistro na concentracion de LCTs do nivel PM4 de Porto Maior.

APORTACIONS DAS INVESTIGACIONS NO CONTEXTO DA
HISTORIA DE GALICIA

Ainda que non abundaremos neste senso, e como xa se indicou, é ben cofieci-
do que a investigacion e os coflecementos reais dos intres mdis antigos da presenza
humana en Galicia eran case nulos. Sabiase da existencia de conxuntos de materiais
arqueolodxicos dispersos pola xeografia de Galicia, con estreita vinculacién o val do
rio Mifio. Solo de xeito puntual e esporadico desenvolvéronse traballos de escavacion
arqueolodxica en xacementos desta cronoloxia, a maioria dos cales foron parcialmente
publicados (SENIN FERNANDEZ, 1995; MENDEZ-QUINTAS, 2008b; MENDEZ-
QUINTAS et al., 2013; MENDEZ-QUINTAS, 2017).

O resultado das investigacidns postas en marcha e desenvoltas pola seccién de
Etnografia e Arqueoloxia do IEM, no contexto da tese de doutoramento dun de nés
(E.M.Q), veilen a presentar a primeira caracterizacion e periodizacién cronoldxica
fundada da Prehistoria antiga galega. A escavacion dos xacementos de O Cabroén e
Porto Maior permitiron identificar series de materiais arqueoldxicos, suficientemen-
te amplas, como para identificar as condiciéns tecnoldxicas dos primeiros grupos
humanos. Isto tamén permitiu facer unha aproximacion as condiciéns funcionais
dos xacementos.

A extension de programas de datacién numérica permite establecer un primei-
ro marco cronoloxico sélido sobre o primeiro poboamento de Galicia. Cos datos
actuais a primeira presenza humana no noso territorio dataria duns 300.000 anos

Bifaces de cuarcita procedentes do nivel PM4 de Porto Maior.

atrds, non existindo na actualidade probas dunha presenza anterior, se ben esta é
mais que probable.

As caracteristicas tecnoldxicas e cronoldxicas desta primeira ocupacion amosa un-
has caracteristicas idénticas s recofiecidas no resto do mediodia europeo, o que debe
levar a superar definitivamente a errada percepcion recollida repetidamente entre os
investigadores sobre o atipismo e anacronismo do Paleolitico antigo galego .

NOTAS
1 Tamén temos que recofiecer aqui a decisiva colaboracién de todas e cada unha das
persoas que puxeron o seu tempo e esforzo para os traballos de investigacion deste e
doutros xacementos: Miguel Alvarado Lopez, Xabier Groba Gonzélez, Patricia Galle-
go Estévez, Andrea Serodio Dominguez, Sara Covelo Fernandez, Tereixa Otero Da-
costa, Anxo de Prado Vazquez, Emilio Rodriguez Freire, Estela Colaneri Rodriguez,
Roberto Rodriguez Alvarez, Susana Goyanes Hermo, Xosé Marfa Bouzé, Xilberto
Manso de la Torre, Alvaro Peralta Techera, Francisco Javier Garcia Vadillo, Anxo
Martinez de Alegria, Juan José Alvarez Gonzélez, Herminia Rodriguez Pérez, Anxo
Rodriguez Lemos, Raquel Rojas e Candido Verde Andrés. Sirva isto como recofiece-

mento publico pola stia inestimable colaboracion e amizade.

